
DEKLARASYON GOUVÈNÈ ANDREW M. CUOMO 

 
 
 
Jodi a Gouvènè Andrew M. Cuomo te fè deklarasyon sa a apre Komite Egzekitif 
Federasyon Anplwaye Piblik la (Public Employees Federal [PEF] Executive Committee) 
yo te apwouve akò travay twa zan administrasyon te fè avè yo a. PEF se youn nan 
sendika ki pi laj nan Etazini epi se dezyèm sendika ki pi laj pou anplwaye leta nan New 
York, ki reprezante 54 000 anplwaye. 
 
“Lè Komite Egzekitif Federasyon Anplwaye Piblik la yo apwouve akò sa a, sa make yon 
gwo pa annavan nan efò nou ap fè pou nou sekirize yon kontra ekitab pou mendèv eta 
ak tout Nouyòkè yo. Nou kontan paske akò ekilibre sa ap benefisye tout pati konsène 
yo pandan l ap pwoteje rezilta finansye kontribiyab yo tou. Sèvitè piblik New York yo 
reprezante poto mitan gouvènman nou an, se yo k ap bay rezilta efikas pou moun k ap 
viv nan eta sa yo. Mwen aplodi Komite Egzekitif PEF la pou lidèchip yo, epi mwen atann 
pou m wè manm li yo ratifye kontra sa nan jou k ap vini yo.” 
 
Akò kontra twa zan an gen ladan l yon ogmantasyon 2 pousan an 2016-17, yon 
ogmantasyon 2 pousan an 2017-18, ak yon ogmantasyon 2 pousan an 2018-19. Eta 
ansanm ak PEF, toulede dakò pou yo travay ansanm sou yon plan pou redwi depans 
swen sante enkontwolab la yo. 
 
Kounye a manm li yo dwe ratifye kontra a. 

